
 

 

 

 

ᑭᒃᑯᑐᐃᓐᓇᕐᓄᑦ ᑐᓴᕋᑦᓴᖅ 

Explore−ᑯᓐᓂ: ᐅᐱᕐᖔᒃᑯᑦ ᐊᐅᔭᒃᑯᓪᓗ ᐅᐃᕖᓂᑦ 

ᐃᓚᓕᐅᔾᔨᓂᕐᒧᑦ ᐱᓕᕆᐊᒃᓴᖅ ᐱᔪᒪᔪᑦ ᐱᓇᔫᑎᓂᒃ 

ᐱᒋᐊᕐᕕᖓ: ᔭᓄᐊᕆ 16, 2024 

ᐃᓱᓕᕝᕕᖓ: ᕕᕝᕗᐊᕆ 6, 2024  

ᓄᓇᕗᓕᒫᒧᑦ 60 ᑎᑦᑕᑯᓗᐃᑦ 

ᐃᓕᓐᓂᐊᕐᓂᓕᕆᔨᒃᑯᑦ ᖃᐃᖁᔨᔪᑦ ᓄᓇᕗᒻᒥᑦ ᐃᓕᓐᓂᐊᖅᑎᓂᑦ ᐅᑭᐅᓕᖕᓂ 13ᒥᑦ 

ᐃᓕᓐᓂᐊᕐᕕᐊᓗᖕᒥᑦ ᐃᓕᓐᓂᐊᖅᑎᓄᑦ ᐱᓇᔪᒃᑐᑦ Explore ᐅᖃᐅᓯᖅᑕᓕᕆᓂᕐᒧᑦ ᐱᓕᕆᐊᒃᓴᒧᑦ.  

Explore ᐊᐅᔭᒃᑯᑦ ᐱᓕᕆᐊᒃᓴᐅᕗᖅ ᐃᓕᓐᓂᐊᖅᑎᓄᑦ ᐃᓕᓐᓂᐊᕈᒪᔪᓂ ᐅᐃᕖᑐᑦ 

ᐅᖃᐅᓯᓕᕆᓂᒃᑯᑦ, ᐃᓕᖅᑯᓯᖅ, ᐊᒻᒪ ᐃᓅᖃᑎᒌᖕᓂᒃᑯᑦ. ᑲᒪᒋᔭᐅᔪᑦ ᐊᔾᔨᒌᙱᑦᑐᓂᒃ 

ᓯᓚᑦᑐᖅᓴᕐᕕᒡᔪᐊᓂᑦ ᑲᓇᑕᒥᑦ, ᐃᓕᓐᓂᐊᖅᑎᑦ ᐃᓚᐅᖃᑕᐅᓗᑎᒃ ᐃᓕᓐᓂᐊᕐᕕᖕᒥᑦ ᐱᓕᕆᐊᒃᓴᓂᑦ 

ᐊᒻᒪ ᖃᐅᔨᕙᓪᓕᐊᓗᑎᒃ ᐊᕕᒃᑐᖅᓯᒪᐅᖅᑐᓂ ᐅᐃᕖᒃᑯᑦ ᑲᑐᔾᔨᖃᑎᒌᓂᑦ ᐃᓕᖅᑯᓯᕐᒥᑦ.  

ᐃᓕᓐᓂᐊᖅᓯᒪᔭᕆᐊᖃᙱᑦᑐᖅ ᐅᐃᕖᑐᑦ. ᐃᓕᓐᓂᐊᖅᑎᑦ ᑐᓂᔭᐅᔪᑦ ᐃᑲᔪᖅᑕᐅᓂᕐᒥᑦ ᐊᒻᒪ 

ᐱᔪᒥᓴᖅᑕᐅᓗᑎᒃ ᐊᕙᑎᒥᑦ, ᐱᓕᕆᖃᑎᒌᖕᓂᒃᑯᑦ ᐋᕿᒃᓱᖅᑕᐅᓯᒪᔪᓂ ᒪᓕᒡᓗᒍ ᑭᒃᑯᓕᒫ 

ᐊᔪᙱᓐᓂᕆᔭᖓᓄᑦ ᐅᐃᕖᑐᑦ ᐅᖃᕈᓐᓇᑦᑎᐊᕐᓂᕐᒥᑦ.   

ᐃᓚᐅᑎᑕᐅᔪᑦ ᐱᓇᔪᒃᑐᑦ ᐃᓕᔭᐅᓂᐊᖅᑐᑦ ᐊᒧᔭᐅᔭᒃᓴᙳᕐᓗᓂ ᐃᑲᔫᑎᒥᑦ ᐊᑭᓕᕈᑕᐅᓂᐊᖅᑐᒥᑦ 

ᐊᑭᓕᕆᐊᓕᖕᓂᑦ ᐊᒻᒪ ᐊᓯᖏᑦ ᐊᑭᓕᕆᐊᓕᖕᓄᑦ. ᐃᑲᔫᑎᑕᖃᕐᓂᐊᕐᒥᔪᖅ ᐃᓕᓐᓂᐊᖅᑎᓄᑦ 

ᐱᓕᕆᖃᑎᒌᓂᖔᖅᑐᓂᒃ ᐊᒻᒪ ᒪᕐᕈᖕᓂᑦ ᐃᑲᔫᑎᓂᑦ ᑐᕌᖓᔪᒥᑦ ᐃᓕᓐᓂᐊᖅᑎᓄᑦ 

ᓄᓇᓕᖕᓂᖔᖅᑐᓄᑦ. 

ᐃᓕᓐᓂᐊᕐᕕᐊᓗᖕᒥᑦ ᐃᓕᓐᓂᐊᖅᑎᑦ ᑐᓂᔭᐅᔪᓐᓇᖅᑐᑦ ᐊᖏᓛᖅ ᑎᓴᒪᑦ ᖁᕝᕙᕆᐊᕈᑎᓂᒃ. 

ᓯᓚᑦᑐᖅᓴᕐᕕᖕᒥᑦ ᐊᒻᒪ ᓯᓚᑦᑐᖅᓴᕐᕕᐊᓗᖕᒥᑦ ᐃᓕᓐᓂᐊᖅᑎᑦ ᑐᓂᔭᐅᔪᓐᓇᕆᕗᑦ ᐃᓕᓐᓂᐊᕐᕕᖕᒥᑦ 

ᖁᕝᕙᕆᐊᕈᑎᓂᒃ, ᒪᓕᒡᓗᒍ ᐃᓕᓐᓂᐊᖅᑎᑦᑎᔪᑦ ᑐᓂᓯᔪᓐᓇᖅᐸ ᐃᓕᓐᓂᐊᒐᒃᓴᒥᑦ ᐊᒻᒪ 

ᐃᓕᓐᓂᐊᕐᕕᒃ, ᓯᓚᑦᑐᖅᓴᕐᕕᒃ, ᐅᕝᕙᓘᓐᓃᑦ ᓯᓚᑦᑎᖅᓴᕐᕕᔾᔪᐊᖅ ᑐᓂᓯᔪᓐᓇᕈᓂ ᖁᕝᕙᕆᐊᕈᑎᓂᒃ. 

Explore ᐅᖃᐅᓯᕐᓂ ᐃᓕᓴᕆᔭᐅᓯᒪᔪᓂᒃ ᐱᓕᕆᐊᒃᓴᖅ ᑐᓂᔭᐅᓯᒪᔪᖅ ᑲᑎᒪᔩᑦ 

ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕ, ᑲᓇᑕᒥᑦ. ᑮᓇᐅᔭᖁᑎᖃᖅᑎᑕᐅᔪᖅ ᑲᓇᑕᐅᑉ ᒐᕙᒪᖓᓂ ᐊᒻᒪ 

ᐃᑲᔪᖅᑕᐅᓪᓗᓂ ᓄᓇᕗᑦ ᒐᕙᒪᖓᓂ ᐃᓕᓐᓂᐊᕐᓂᓕᕆᔨᒃᑯᓐᓂᑦ.  



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᐃᑦ ᐊᑐᐃᓐᓇᐅᔪᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᑭᖑᕙᖅᑕᐃᓕᒋᑦ ᖁᕕᐊᓇᖅᑐᒥᑦ ᐃᓕᓐᓂᐊᒐᒃᓴᒥᑦ! ᓇᒃᓯᐅᑎᓗᒍ ᐱᓇᔫᑎᑎᑦ ᕕᕝᕗᐊᕆ 6, 

2024ᖑᓚᐅᙱᓐᓂᖓᓂᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕈᓐᓇᖅᐳᑎᑦ ᕗᕌᓐᓴᔅ ᐊᐅᓚᑦ ᐅᕙᓂ FOuellette1@gov.nu.ca 

ᐅᕝᕙᓘᓐᓃᑦ ᓕᐊ ᓴᐃᒪᓇᑦ ᐅᕙᓂ nwt-nu_olp_plo@csftno.com; or visit 

https://englishfrench.ca/explore/.  

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᑭᒻ ᕚᔅᑐ  

ᑐᑭᒧᐊᒃᑎᑦᑎᔨᐅᑲᐃᓐᓇᕐᑐᖅ, ᑎᒍᒥᐊᖅᑎᐅᖃᑕᐅᔪᓂ ᐃᓚᐅᑎᑦᑎᓂᖕᒧᑦ 

ᐃᓕᓐᓂᐊᕐᓂᓕᕆᔨᒃᑯᑦ 

867-975-5623  

info.edu@gov.nu.ca  

